
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2020  թվական  N  ____ -Ն
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԱՍԻՆ 


Ղեկավարվելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով` Կառավարությունը որոշում է.
1. [bookmark: _GoBack]«Հայաստանի Հանրապետության 2020 թվականի պետական բյուջեի մասին» օրենքիN 1 հավելվածի N 2 աղյուսակում   կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9 հավելվածներում կատարել փոփոխություններ և լրացում` համաձայն NN 1, 2 ,3, 4, և 5 հավելվածների:
2. Սույն որոշումն ուժի մեջ է մտնում հրապարակվելուց  հետո՝ անմիջապես:




ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում կատարելու  մասին» որոշման ընդունման  

 Որոշման նախագծի ընդունումը պայմանավորված է հետևյալ պատճառաբանությամբ.
 Հայ - Հնդկական ՏՀՏ ուսումնական կենտրոնի գործունեության ապահովման նպատակով անհրաժեշտություն է առաջացել 13.0 մլն դրամ որպես  դրամաշնորհ հատկացնել «Ձեռնարկությունների ինկուբատոր» հիմնադրամին: Նախագծի շրջանակում մասնակիցները կստանան գործնական գիտելիքներ և հմտություններ, որոնք կօգնեն նրանց մտնել աշխատաշուկա։  
«Հայ - Հնդկական ՏՀՏ ուսումնական կենտրոնի գործունեության ապահովում, ՏՏ դասընթացների կազմակերպում» միջոցառումը բխում է Հայաստանի Հանրապետության կառավարության և Հնդկաստանի Հանրապետության կառավարության միջև 2009 թ.-ի հունիսի 26-ին կնքված «Հայ-հնդկական տեղեկատվական և հեռահաղորդմակցման տեխնոլոգիաների ուսումնական կենտրոն հիմնելու մասին» փոխըմբռնման հուշագրով ստանձնած պարտավորություններից և միտված է բարձր տեխնոլոգիական ոլորտում համապատասխան կրթությամբ բարձրորակ մասնագետների տեղում և առցանց եղանակով պատրաստմանը, որակյալ աշխատուժի աճի պահպանմանն ու զարգացման խնդիրների լուծմանը.
Ծրագրի հիմնական նպատակներն են.
1) Մեծ հավելյալ արժեք ստեղծող հետազոտական և բարդ ինժեներական լուծումներ ու ծառայություններ մատուցող ընկերություններով, միջազգային շուկայում մրցունակ տեղական ԲՏ արտադրանքով զարգացած տեղեկատվական տեխնոլոգիաների ոլորտի կայացումը.
2) Հայկական ԲՏ ոլորտի մի շարք կարևոր ուղղությունների աճը խթանելու նպատակով համապատասխան կրթությամբ բարձրորակ մասնագետների տեղում և առցանց եղանակով պատրաստման, որակյալ աշխատուժի աճի պահպանման և զարգացման խնդիրների լուծումը.
3) Որակյալ աշխատուժի աճի պահպանումը և առավել զարգացումը:
  Ծրագրի իրականացումից ակնկալվող արդյունքներն են`
1)  Ոլորտի որակյալ մասնագիտական կարողությունների զարգացումը, մասնավորապես` Հայ-հնդկական ՏՀՏ ուսումնական կենտրոնի բնականոն գործունեության ապահովումը, շուրջ 550  մասնակիցներով, տեղում և հեռավար եղանակով, տարբեր փուլերի ու մակարդակների առնվազն 60 կարճաժամկետ ու երկարաժամկետ դասընթացների, ինչպես նաև տարբեր սեմինարների և այլ միջոցառումների կազմակերպումը
[bookmark: _Hlk36038342]2) ՀՀ մարզերում մասնավոր հատվածի ներգրավմամբ կարողությունների զարգացման և այլ համատեղ ծրագրերի իրականացումը, տեխնոլոգիական ոլորտի հատուկ մասնագիտացված կրթական ծրագրերի իրականացումը, այդ թվում՝ հեռավար եղանակով: 


ՆԱԽԱՀԱՇԻՎ

ՀԱՅ—ՀՆԴԿԱԿԱՆ ՏՀՏ ՈՒՍՈՒՄՆԱԿԱՆ ԿԵՆՏՐՈՆԻ ԲՆԱԿԱՆՈՆ ԳՈՐԾՈՒՆԵՈՒԹՅԱՆ ԱՊԱՀՈՎՄԱՆ, 
ՏՏ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ 2020 ԹՎԱԿԱՆԻ
ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԾԱԽՍԵՐԻ
Հազ․ ՀՀ դրամ
	հ/հ/
	ԾԱԽՍԵՐԻ ԱՆՎԱՆՈՒՄՆԵՐԸ
	Չափի միավորը
	Քանակը
	Միավորի գինը տարեկան
	Ընդամենը ֆինանսական միջոցներ

	1
	Հայ-հնդկական ՏՀՏ ուսումնական կենտրոնի բնականոն գործունեության ապահովում և դասընթացների իրականացում, այդ թվում՝
	 
	 
	 
	

	1.1
	Աշխատակազմի վարձատրություն (հաստիքային և քաղաքացիաիրավական), ներառյալ՝ դասախոսները 
	 Տարի
	1 
	10 000,00
	10 000,00

	1.2
	Պահպանման ծախսեր, ներառյալ՝ կապի ծառայություններ, տնտեսական և գրասենյակային ապրանքներ և այլն
	 Տարի
	1 
	833,33
	833,33

	
	Ընդամենը` առանց ԱԱՀ
	
	
	
	10 833,33

	
	20% ԱԱՀ
	
	
	
	2 166,67

	
	ԸՆԴԱՄԵՆԸ՝ ներառյալ ԱԱՀ
	
	
	
	13 000,00






Մինչև 2020թ. նշված ծրագիրն իրականացվել է վերը նշված միջպետական հուշագրով որպես Հայաստանի Հանրապետության կողմից ծրագրի իրականացնող սահմանված և ոլորտում առաջատար համարվող «Ձեռնարկությունների ինկուբատոր» հիմնադրամի  կողմից: Ներկայումս, նկատի ունենալով վերջիններիս բացառիկության հանգամանքը, նպատակահարմար է 2020թ ևս ծրագրերի համապատասխան միջոցառումների իրականացման համար անհրաժեշտ միջոցները տրամադրել «Ձեռնարկությունների ինկուբատոր»  հիմնադրամին:
Միջոցները առաջարկվում է վերաբաշխել նախարարության աշխատավարձի տարեկան ֆոնդից: 
















ՏԵՂԵԿԱՆՔ
ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում  կատարելու մասին» որոշման նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «ՀՀ  2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացում կատարելու մասին» որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
		



				 	   
ՏԵՂԵԿԱՆՔ
ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում  կատարելու մասին» որոշման նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «ՀՀ  2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացում կատարելու մասին» որոշման ընդունման կապակցությամբ պետական բյուջեում լրացուցիչ ծախսերի անհրաժեշտություն չի առաջացնում:








ՑԱՆԿ
ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում  կատարելու մասին» որոշման նախագծի  հեղինակների  (մշակողների)

ՀՀ կառավարության «ՀՀ  2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացում կատարելու մասին»  որոշման նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության աշխատակազմի ֆինանսատնտեսագիտական  վարչության կողմից:
						




ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում  կատարելու մասին» որոշման նախագիծը

ՀՀ կառավարության «ՀՀ  2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացում կատարելու մասին» որոշման նախագիծը  մշակվել է «Նորմատիվ իրավական ակտերի մասին», «Բյուջետային համակարգի մասին» և «Գնումների մասին» ՀՀ օրենքների հիման վրա:











ԱՄՓՈՓԱԹԵՐԹ
ՀՀ կառավարության «Հայաստանի Հանրապետության 2020 թվականի պետական բյուջեի մասին» օրենքում վերաբաշխում, ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում  կատարելու մասին»որոշման նախագծի վերաբերյալ  շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	Ի կատարումն ՀՀ վարչապետի 09.12.2020թ. N 02/16.5/52105-2020 հանձնարարականի՝ «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է 1100 ծրագրի 11001 «Բարձր տեխնոլոգիների, ռազմարդյունաբերության, թվայնացման, կիբեռանվտանգության, կապի, փոստի, համացանցի և տիեզերական բնագավառներում պետական քաղաքականության մշակում, ծրագրերի համակարգում և մոնիտորինգ»  միջոցառման «աշխատողների աշխատավարձեր և հավելավճարներ» հոդվածից վերաբաշխման և նվազեցման հաշվին 13.0 մլն դրամ հատկացնել «Ձեռնարկությունների ինկուբատոր» հիմնադրամին՝ Հայ-Հնդկական ՏՀՏ ուսումնական կենտրոնի գործունեության ապահովման և ՏՏ դասընթացների կազմակերպման նպատակով:
Այդ կապակցությամբ հարկ է նշել¸ որ Նախագծին կից հիմնավորումներից պարզ չէ, թե հատկացվող գումարը հանդիսանում է միջոցառման կանխավճար, թե արդեն իսկ իրականացվել են շուրջ 550  մասնակիցներով տարբեր փուլերի ու մակարդակների առնվազն 60 կարճաժամկետ ու երկարաժամկետ դասընթացները: 
Հետևաբար, եթե հատկացումը կանխավճար է, ապա առաջարկում ենք խնդրին անդրադառնալ 2021 թվականին (առաջիկա տարվա պետական բյուջեով նախարարությանը հատկացվող գումարների շրջանակներում), իսկ եթե նախատեսվում է ֆինանսավորել կատարված ծախսերը, ապա ներկայացնել պարզաբանումներ՝ միջոցառումը նախարարության 2020 թվականին իրականացվող միջոցառումներում չներառելու և միջոցառման անհրաժեշտության խնդրին ներկայումս անդրադառնալու վերաբերյալ:
Միաժամանակ նախագծի հետ կապված հայտնում ենք, որ.

	Ծրագրի իրականացումը օբյեկտիվ անհրաժեշտություն է, որի մշակման համար հիմք են հանդիսացել՝ Հայաստանի Հանրապետության կառավարության 2000թ. դեկտեմբերի 28-ի նիստի «Ինֆորմացիոն տեխնոլոգիաների արդյունաբերությունը Հայաստանի Հանրապետության տնտեսության զարգացման գերակա ճյուղերից մեկը ճանաչելու մասին» N58 արձանագրային որոշումը, Հայաստանի Հանրապետության կառավարության և Հնդկաստանի Հանրապետության կառավարության միջև 2009 թ.-ի հունիսի 26-ին  կնքված «Հայ-հնդկական տեղեկատվական և հեռահաղորդմակցման տեխնոլոգիաների ուսումնական կենտրոն հիմնելու մասին» փոխըմբռնման հուշագիրը: Նկատի ունենալով, որ Հայաստանի և Հնդկաստանի կառավարությունների միջև 2009թ-ին ստորագրված համագործակցության հուշագրի շրջանակում ԵՊՀ տարածքում ստեղծվել և գործում է Հայ-հնդկական ՏՀՏ ուսումնական կենտրոնը, որը համակարգվում է Ձեռնարկությունների ինկուբատոր հիմնադրամի կողմից, 2020թ համար ծրագրավորված աշխատանքներն իրականացվել են՝ հետագայում վճարում իրականացնելու պայմանով:  Սակայն ռազմական դրության պայմաններում ծրագրի ֆինանսավորման հարցերը հետաձգվեցին, քանի որ «Մասնագետների պատրաստում Բուհ֊մասնավոր համագործակցություն» միջոցառման շրջանակներում առաջացած 22.0 մլն դրամ տնտեսումն ուղղվեց ՀՀ կառավարության պահուստային ֆոնդ: Ներկայումս նախարարության աշխատավարձի տարեկան ֆոնդի տնտեսումներից հնարավորություն է առաջացել փոխհատուցելու կատարված ծախսերը:
	

	
	1. COVID-19-ով և ռազմական գործողություններով պայմանավորված  ծախսերի հրատապ կատարելու անհրաժեշությամբ, որպես տեխնիկական լուծում դիտարկված այլ եկամուտների ավելացումը ենթակա է վերաձևակերպման, որին հնարավոր կլինի անդրադառնալ բյուջեի կատարման տարեկան արդյունքներով, գնահատման հիմքում ունենալով տարեկան բյուջեի կատարողականի գծով տնտեսումների   հնարավորությունը՝ ծրագրերի/միջոցառումների գծով վերաբաշխումների իրականացման սահմանափակման միջոցով։

	Ծրագրի ֆինանսավորումն իրականացվելու է նախարարության ծրագրերի միջև վերաբաշխումներ կատարելու միջոցով: Այն ուղղված է Հայաստանում ՏՏ ոլորտի շարունակական զարգացմանը և միջազգային շուկաներում դիրքավորմանը, երկրում գիտելիքահենք տնտեսության զարգացման ուղղությամբ իրական հնարավորությունների ստեղծմանը, և իրականացվում է պետական և մասնավոր հատվածների համագործակցության սկզբունքով` որպես պետական աջակցություն:  Ծրագրից ստացվող տնտեսական օգուտները հնարավոր կլինի գնահատել հետագա տարիների արդյունքներով:
	

	
		2. Վերաբաշխումների իրականացման նպատակահարմարության հարցը անհրաժեշտ է քննարկման առարկա դարձնել նաև օրենսդրությամբ կառավարությանը վերապահված ծախսերի 3%-ի վերաբաշխումների չափաքանակի սահմանման տեսանկյունից, այսպես 08․12․2020թ-ի դրութամբ հաստատված բյուջեի ծախսերի նկատմամբ հաշվարկված վերաբաշխումները՝ առանց համավարակի և ռազմական գործողություններով պայմանավորված ծախսերի գծով կատարված վերաբաշխումների, կազմում է 2,9 տոկոս, կամ մնացորդային գումարը՝ ընդամենը 1,9 մլրդ դրամ։
	Նկատի ունենալով, որ ծրագիրն իրականացվում է պետական և մասնավոր հատվածների համագործակցության սկզբունքով` որպես պետական աջակցություն, և այն, որ 2020 թվականի աշխատանքներն արդեն իրականացվել են, նշված որոշման նախագծի ընդունումը դառնում է հրատապ՝ որպես պետության կողմից ստանձնած պարտականության կատարում, որն էական ազդեցություն չունի 3 % վերաբաշխման ծավալի վրա:
	

	
	Հարկ է նշել նաև, որ Նախագծում առկա են խմբագրական բնույթի նկատառումներ¸ որոնց կապակցությամբ առաջարկում ենք.
ա/ Նախագծի 3-րդ հավելվածում ««Ձեռնարկությունների ինկուբատոր» հիմնադրամ» անվանման փոխարեն նշել «ՀՀ բարձր տեխնոլոգիական արդյունաբերության նախարարություն» անվանումը, իսկ դրամաշնորհ ստացող հիմնադրամի անվանումը տեղափոխել հաջորդ տող:
բ/ Նախագծի 4-րդ և 5-րդ հավելվածների վերնագրերից հանել համապատասխանաբար 9.47 և 9.1.58 աղյուսակների հղումները:

	Բոլոր տեխնիկական առաջարկները ընդունվել են և կատարվել են համապատասխան փոփոխություններ:
	

	ՀՀ արդարադատության նախարարություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

1. ««Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի հանրապետության կառավարության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «օրենքում» բառից անհրաժեշտ է հանել համապատասխանաբար «Հայաստանի Հանրապետության» բառերը և «ՀՀ» հապավումը, իսկ նախաբանում «օրենքի» բառից առաջ «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:

	Ընդունվել է: 
	Կատարվել է համապա-տասխան փոփոխություն: 

	
	2. Նախագծի 1-ին կետում անհրաժեշտ է հստակ նշել, թե «Հայաստանի Հանրապետության 2020 թվականի պետական բյուջեի մասին» օրենքի և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման որ հավելվածներում է նախատեսվում կատարել համապատասխան փոփոխությունները ու լրացումը:

	Ընդունվել է: 
	Կատարվել է համապա-տասխան փոփոխություն: 

	
	3. Նախագծի 2-րդ կետում «պաշտոնական հրապարակումից հետո» բառերն անհրաժեշտ է փոխարինել «հրապարակվելուց հետո» բառերով՝ ելնելով «Նորմատիվ իրավական ակտերի մասին» օրենքի 23-րդ հոդվածի 4-րդ մասի պահանջներից:
	Ընդունվել է: 
	Կատարվել է համապա-տասխան փոփոխություն: 



